
 

 

  Нийгмийн эрүүл мэнд, аюулгүй байдал, аюулгүй 

хамгаалалтын стандарт 

 

Оршил  

Энэхүү Дэлхийн байгаль хамгаалах сангийн стандарт нь Дэлхийн байгаль хамгаалах сан (WWF)-

гийн газрын төрх байдал/ландшафт/ дахь нийгмийн эрүүл мэнд, аюулгүй байдал, аюулгүй 

хамгаалалтыг хүндэтгэж, хамгаалдаг. Эрүүл мэндийн эрсдэлд дараах зүйлс орно: нийтийн хамарсан 

халдварт өвчин; дарамт шахалтаас үүдэлтэй сэтгэцийн эрүүл мэнд: нийгмийн сайн сайхан байдал 

(соёлын асуудлууд хамаарна - Соёлын нөөцийн стандартыг үзнэ үү) Аюулгүй байдлын эрсдэл нь 

хүмүүст учирч болзошгүй аюул заналхийлэл орно: байгалийн аюул; уур амьсгалын өөрчлөлтийн 

нөлөө: хөдөлмөрийн аюултай нөхцөл хамаарна. Аюулгүй хамгаалалтын эрсдэл нь хүмүүст чиглэсэн 

эсвэл санаатай заналхийлсэн аюул орно: бие махбодийн хүчирхийлэл; жендэрт суурилсан 

хүчирхийлэл; бэлгийн мөлжлөг, хүчирхийлэл1 хамаарна. 

Тавигдах шаардлага 

Дэлхийн байгаль хамгаалах сан (WWF)-гийн үйл ажиллагаа нь боломжийн хэрээр нийгмийн эрүүл 

мэнд, аюулгүй байдал, аюулгүй хамгаалалтын эрсдэлд өртөх эрсдэлээс зайлсхийх, бууруулах, 

тухайлан ядуу, гадуурхагдсан, эмзэг бүлэг эсвэл тус бүлгийн хувь хүмүүст онцгой анхаарал 

хандуулдаг. 

Хувь хүн, эд хөрөнгө, төслийн нөлөөлөлд өртсөн хүмүүсийг хамгаалах аливаа аюулгүй байдлын 

зохицуулалт нь тэнцвэртэй байх ёстой бөгөөд холбогдох үндэсний хууль тогтоомж, олон улсын сайн 

туршлагад нийцсэн байх ёстой. (Дэлгэрэнгүй мэдээллийг доорх хавсралтаас үзнэ үү: Дэлхийн 

байгаль хамгаалах сан (WWF)-гийн хэрэгжилтийг хангах, байгаль хамгаалагчдыг 

дэмжлэгийн талаарх зарчмууд). 

Дэлхийн байгаль хамгаалах сан (WWF) нь:  

Эрүүл мэнд, аюулгүй байдал, аюулгүй хамгаалалтад учирч болзошгүй эрсдэл эсвэл сөрөг 

нөлөөллийг ойлгохыг эрмэлзэнэ. Шаардлагатай бол дараах зүйлийг харгалзан цаашдын үнэлгээг 

хийнэ:  

 Нийгэмд гэнэтийн болон байгалийн аюулын өртөж болзошгүй байдал; 

 Тусгай хэрэгцээт, эмзэг бүлгийн болон хувь хүмүүсийн өртөх байдал, үүнд эмэгтэйчүүд, 

хүүхдүүд, хөгжлийн бэрхшээлтэй хүмүүс хамаарна (Хүүхдийн хамгаалал, эрхийг 

хамгаалалт нэмэлт удирдамжийг үзнэ үү); 

 Зөрчилдөөн бүхий байдал эсвэл зөрчилдөөний дараах нөхцөл байдалд байж болох тодорхой 

эрсдэлүүд; 

                                                           
1 АНУ-ын Дэлхийн байгаль хамгаалах сан (WWF)-аас боловсруулж буй Жендэрт суурилсан хүчирхийлэл, 

бэлгийн мөлжлөг, хүчирхийллийн талаарх удирдамж 



 Тухайн үйл ажиллагаа нь нийгмийн эрүүл мэнд, аюулгүй байдалд шууд хамааралтай учраас 

экосистемийн үйлчилгээнд үзүүлэх, зохицуулахад үзүүлэх нөлөөлөл;  

 Уур амьсгалын өөрчлөлт болон бусад байгалийн аюулын өнөөгийн буюу урьдчилан 

тооцоолж буй үр нөлөө; 

Дэлхийн байгаль хамгаалах сан (WWF)-гийн төслүүдийг хэрэгжүүлэгч түншүүдийн үйл ажиллагаа 

нь энэхүү стандартад нийцэж байгаа эсэхийг баталгаажуулна. 

Зөрчлийг бууруулах арга хэмжээ 

Хэрэв нийгмийн эрүүл мэнд, аюулгүй байдал, аюулгүй хамгаалалтад үзүүлэх сөрөг нөлөөллийн 

эрсдэл тогтоогдвол Дэлхийн байгаль хамгаалах сан (WWF)-гаас цаашдын үнэлгээг хийж, эдгээр 

эрсдэлийг багасгах эсвэл арилгах үйл ажиллагааны төлөвлөгөө (жишээ нь, нийгмийн эрүүл мэнд, 

аюулгүй байдал, аюулгүй хамгаалалтын төлөвлөгөө) боловсруулах шаардлагатай. Хамгаалагдаж 

буй үйл ажиллагаанууд нь Байгаль орчин, нийгмийн удирдлагын төлөвлөгөөний (ESMP) үндсэн 

хэсгийн нэг юм. Холбогдох газрууд болон байгууллагуудтай хамтран гэнэтийн бэлэн байдлын 

төлөвлөгөөг боловсруулж, хэрэгжүүлж, хяналт тавина. 

 

Нийгмийн эрүүл мэнд, аюулгүй байдал, аюулгүй  хамгаалалтын 

стандартын хавсралт: 

Дэлхийн байгаль хамгаалах сан (WWF)-ийн хэрэгжилтийг 

сахиулах, байгаль хамгаалагчдад үзүүлэх дэмжлэгийн талаархи 

зарчмууд 

Байгаль хамгааллыг амжилттай болгох нь байгаль орчинтой холбоотой хүний эрхийг, тэр дундаа 

уугуул иргэдийн эрхийг ойлгох, дэмжихэд үндэслэгдэх ёстой. Мөн тогтвортой хөгжлийг ахиулах 

урамшууллын цогц арга хэмжээ, хууль бус үйлдлээс урьдчилан сэргийлэх арга хэмжээг санал 

болгох ёстой. Дэлхийн байгаль хамгаалах сан (WWF) нь байгаль орчны хууль тогтоомжийг 

хэрэгжүүлэхийн чухлыг хүлээн зөвшөөрч, байгаль хамгаалагчид2  зэрлэг ан амьтдыг хамгаалах, 

тусгай хамгаалалттай газар нутгийг удирдах, хүн, зэрлэг амьтдын зөрчлийг шийдвэрлэх, хүн, 

байгальд ээлтэй бусад үр дүнд хүрэхэд чухал үүрэг гүйцэтгэдэг. Байгаль хамгаалагчид байгалийг 

хамгаалах үүрэг хүлээсэн байдаг бөгөөд ихэнх тохиолдолд хуулийг хэрэгжүүлэх шаардагдах эрх 

мэдэлтэй байдаг. Энэхүү хууль ёсны үүргээ хүлээцтэй биелүүлж, хүний эрхийг дээдэлж, 

хамгаалахын тулд ёс зүйн өндөр стандартыг хангасан байх ёстой. 

Дэлхийн байгаль хамгаалах сан (WWF) нь хууль сахиулах үйл ажиллагааг зөвхөн иргэний 

захиргааны байгууллагын эрх мэдэл бүхий этгээдээр хэрэгжүүлэхэд л дэмждэг. Тодорхойлолтоор 

                                                           
2 Байгаль хамгаалагч гэдэг нь ан амьтад, ус, нуур, газрыг хамгаалагч, ой хамгаалагч, ойн цагдаа, хайгуулч, 

ажиглагч болон бусад тухайн байгаль хамгааллын цэг дээр ажилладаг ажилтнуудыг тодорхойлоход 

хэрэглэгддэг хамтын нэр томъёо юм. 



энэ нь өртөмтгий мужуудын 3  хууль ёсны 4  улс төрийн байгууллагууд болон засгийн газраас 

удирддаг, уугуул иргэд болон орон нутгийн иргэдийн эрхийг хүндэтгэж, хамгаалдаг 

байгууллагуудыг багтаана. 

Дэлхийн байгаль хамгаалах сан (WWF)-гийн Байгаль орчин, нийгмийн хамгаалал (ESSF)-ын 

тогтолцоо 

Байгаль хамгаалагчдын хэрэгжүүлэх газрын төрх байдал/ландшафт/, далайн төрх 

байдал/ландшафт/, эсвэл байгууллагын хэрэгжилтийг хангах дэмжлэг үзүүлэх бүх төслүүд нь 

эрсдэлийн үнэлгээнд хамрагдсан байх ёстой. Тухайн улс дахь Дэлхийн байгаль хамгаалах сан 

(WWF)-гийн хэрэгжүүлэгч оффис нь байгаль хамгаалагчид болон түүнтэй адилтгах хүчинд дэмжлэг 

үзүүлэхээр төлөвлөж байгаа үед эрсдэлийн үнэлгээг эхлүүлэх ёстой. Үнэлгээ нь хууль тогтоомж, 

дүрэм журам, систем, дүрэм, үйл ажиллагааны журам, захиргааны шатлал, газрын төрх 

байдал/ландшафт/-ын болон тусгай хамгаалалттай газар нутагт ажиллаж байгаа байгаль 

хамгаалагчдын мэргэшил болон бусад холбогдох асуудлуудын үнэлгээнээс эхлэх ёстой. 

Зөрчлийг бууруулах арга хэмжээг эрх бүхий байгууллагуудтай хамтран зохих ёсоор боловсруулж, 

орон нутгийн иргэд болон оролцогч талуудын оролцоо, хариуцлага, гомдол гаргах механизм болон 

уугуул иргэдийн талаарх Байгаль орчин, нийгмийн хамгааллын тогтолцоо (ESSF)-ны шаардлагыг 

хангасан байх ёстой. Төслийн үйл ажиллагааны хүрээнд зөрчлийг бууруулах арга хэмжээг 

хэрэгжүүлэх, хяналт тавихын тулд санхүүжилт бэлэн байх ёстой. Сэжигтэй, болзошгүй буюу 

бодитой хүний эрхийн зөрчил бүхий буруутай үйлдлүүдэд засгийн газар зөрчлийг бууруулах арга 

хэмжээг авч нөхцөл байдлыг шийдвэрлэх хүртэл Дэлхийн байгаль хамгаалах сан (WWF)-гаас 

засгийн газрын эрх бүхий байгууллагад үзүүлэх дэмжлэгийг зогсоож болно. Төсөл хэрэгжих бүх 

хугацаанд зөрчлийг бууруулах арга хэмжээг байнга хянаж байх ёстой. 

Тогтворгүй бүс нутаг, хууль тогтоомж сул, эсвэл орон нутгийн зөрчилдөөн гарч байсан түүхтэй 

газруудад зөрчлийг бууруулах, хяналтын арга хэмжээ авах шаардлагатай байж болно. Зөрчлийг 

бууруулах арга хэмжээг шалгах, төлөвлөх, хэрэгжүүлэх, хянахад гарын үсэг зурах, ил тод болгох 

протоколууд нь Байгаль орчин, нийгмийн хамгааллын тогтолцоо (ESSF)-ны шаардлагуудыг дагаж 

мөрдөнө, үүнд тусгайлан авч үзэх төслүүдийг багтаана. 

Хэрэгжүүлэх зарчим ба байгаль хамгаалагчид 

Дэлхийн байгаль хамгаалах сан (WWF)-гийн хэрэгжүүлэлтээс үүсэх эрсдэлийг удирдах зарчмуудыг 

доор харуулав. Ялангуяа байгаль хамгаалагчид болон орон нутгийн иргэдтэй харьцсанаас үүсэх 

эрсдэлийн үед ашиглана. Дэлхийн байгаль хамгаалах сан нь ард иргэд болон байгаль хамгаалагчдын 

аюулгүй байдлыг хангах нь хамгийн чухал юм. 

Зарчмууд нь байгаль хамгаалагчид болон тэдний явуулж буй үйл ажиллагаанд хяналт, 

зохицуулалтын тогтолцоонд төвлөрдөг. Дэлхийн байгаль хамгаалах сан (WWF) нь байгаль 

хамгаалагчдыг хүний эрхийг хамгаалахад шаардлагатай сургалт, үнэлгээнд хамруулж, байгаль 

хамгаалах газрын нутгийн засаг захиргааг хэрэгжүүлэх эрх бүхий байгууллагууд Дэлхийн байгаль 

хамгаалах сангийн стандартыг хангахын тулд зохих арга хэмжээгээр ханган ажиллахыг хичээх 

болно. 

                                                           
3  Дэлхийн Банкны өртөмтгий байдлын талаарх мэдээллийг дараах хаягаар олж болно. 
http://www.worldbank.org/en/topic/fragilityconflictviolence/brief/harmonized-list-of-fragile-situtations 
4 "хууль ёсны" гэдэг нь үндэсний засгийн газар, гадаадын засгийн газар болон НҮБ-аас гаргасан олон улсын 

хориглосон жагсаалтад ороогүй, хориглоогүй улс төрийн байгууллагуудыг хэлнэ. 

http://www.worldbank.org/en/topic/fragilityconflictviolence/brief/harmonized?fbclid=IwAR0SrL8mlRPuM4oMPnGeuZIngscoPH765ivL3mnZJ81hWkFfOcNOsqVnTn0


Байгаль хамгаалагчдыг хамарсан бүх төслийг боловсруулах, хэрэгжүүлэхдээ дараах зарчмуудыг 

баримтална:  

1. Хуулийн хүрээнд ажиллах. Дэлхийн байгаль хамгаалах сан (WWF) нь аливаа хэлбэрийн 

хүчирхийллээс зайлсхийхийн тулд хуулийн хүрээнд ажиллах болно. Дэлхийн байгаль хамгаалах сан 

(WWF)-гийн дэмжлэгтэй бүх үйл ажиллагаа нь тухайн улсын хууль тогтоомж, дэмжлэгийн 

санхүүжилт олгосон хандивлагчийн тодорхойлсон шаардлага, түүнчлэн тухайн улсын нэгдэн орсон 

олон улсын конвенцийн дагуу явагдах ёстой. Бүс нутгийн болон олон улсын стандарт, дотоодын 

хуулиас давсан тэргүүн туршлагыг дотоодын хууль тогтоомжтой шууд харшлахааргүй, дотоодын 

хууль тогтоомжид өөрөөр заагаагүй бол олон улсын стандартад нийцүүлэн үйл ажиллагааг явуулна. 

a. Хууль сахиулах байгууллагын ажилтнууд нь сэжигтнийг баривчлах, байгаль хамгаалагчийн 

цагдан хорьсон хүмүүсийг хууль ёсны дагуу, ёс зүй, аюулгүй байдлыг хангахад чиглэсэн 

арга хэмжээг эрх бүхий байгууллагатай тохиролцсон байх ёстой. Баривчлах, байцаах, цагдан 

хорих зэрэгтэй холбоотой хүний эрхийн сургалт зэрэг сургалтын хөтөлбөрүүд нь байгаль 

хамгаалагч болон байгаль хамгаалалын байгууллагын удирдлагад тохирсон, зорилгод 

нийцэж хэрэгжсэн байх ёстой. 

 

b. Хэрэв зэрлэг амьтдын эсрэг гэмт хэргийн тухай мэдээлэл цуглуулсан бол тухайн улсын 

мэдээлэл хамгаалах хууль тогтоомжийн дагуу эсвэл засгийн газрын зохих зөвшөөрлийн 

дагуу дээрх мэдээллийг цуглуулж, хуваалцаж, удирдах ёстой. Зэрлэг ан амьтдын эсрэг гэмт 

хэргийн талаарх мэдээллийг олон улсад дамжуулах бол тухайн мэдээлэл гарсан улсын хууль 

тогтоомжийн дагуу, эсхүл засгийн газраас зохих зөвшөөрөл авсны дагуу, тэдгээрт хохирол 

учруулах эрсдэлийг бууруулах замаар холбогдох мэдээллийг хууль ёсны дагуу хуваалцаж 

болно. 

2.  Хариуцлагатай байдлыг хангах. Байгаль хамгаалагчид хууль, ёс зүй, аюулгүй байдлын журмыг 

зөрчсөн, эсхүл эдгээр зарчмуудыг, төрийн эрх бүхий байгууллагаас тогтоосон бусад зарчмуудыг 

дагаж мөрдөөгүй тохиолдолд удирдлагын байгууллагууд шуурхай, шударгаар ажиллах тогтолцоог 

бүрдсэн байх ёстой. Залруулах арга хэмжээнд хөдөлмөр эрхлэлтийг цуцлах, шийтгэл ногдуулах 

болон Дэлхийн байгаль хамгаалах сан (WWF) болон захиргааны байгууллагуудтай5 тохиролцсон 

сахилгын бусад арга хэмжээг авч болно. Үүний нэгэн адил Дэлхийн байгаль хамгаалах сан (WWF) 

нь гомдол гаргах, мэдээлэгчийн байдлын талаарх механизмыг боловсруулахад орон нутгийн иргэд, 

байгаль хамгаалагчдын аль алинд нь шударга харьцах, илэрсэн эрсдэлд хяналт тавих, удирдах, 

зөрчлийг бууруулахад хамтран ажиллах болон түнш байгууллагуудад чиглэсэн зохих 

механизмуудыг бий болгохыг хичээх ёстой.  

3. Байгаль хамгаалагчийн чадавхийг бэхжүүлэх. Дэлхийн байгаль хамгаалах сан (WWF) нь 

байгаль хамгаалагчдад хүний эрхийг дээдэлж, хүмүүнлэг зан үйлийг төлөвшүүлэхэд туслахын тулд 

боловсрол олгож, сургалтад хамруулна. Энэ нь үндсэн болон тогтмол (сэргээх) сургалтын хэлбэрээр 

явагдана. Сургалт нь дараах зүйлийг багтаасан байх ёстой: үндэсний болон олон улсын хууль 

тогтоомж, түүнчлэн олон улсын шилдэг туршлагын дагуу холбогдох хуулийн зохицуулалтын 

талаарх дэлгэрэнгүй мэдээлэл; холбогдох хууль ёсны зорилгод хүрэхэд шаардагдах хамгийн бага 

хэмжээг хангахын тулд хүч, галт зэвсэг хэрэглэхэд тохирсон, хууль ёсны, хариуцлагатай, ёс зүйн 

дүрэм; сахилга бат, зааварчилгааг хүндэтгэх, хүний эрх болон уугуул иргэдийн талаарх ойлголтыг 

дээшлүүлэх, орон нутгийн иргэдтэй хамтран ажиллах; албадлагын чиг үүргийг хэрэгжүүлэхдээ 

                                                           
5 Хэрэв залруулах арга хэмжээний талаар санал зөрөлдвөл ДБХС маргааныг захиргааны байгууллагатай 

шийдвэрлэхийг эрмэлзэх боловч тохиролцоонд хүрч чадахгүй бол дэмжлэг үзүүлэхээ зогсооно. 



хүчирхийллийн бус нүүрэлдүүлэх арга техник; мөн байгаль хамгаалагчдын өөрсдийнх нь аюулгүй 

байдал, аюулгүй хамгаалалтыг хангах чадавхийг бэхжүүлэх зэрэг орно. 

4. Байгаль хамгаалагчид болон тэдний гэр бүлийнхэнд сайн сайхны төлөө дэмжлэг үзүүлэх. 

Дэлхийн байгаль хамгаалах сан (WWF)-гийн зорилго нь байгаль хамгаалагчид ажлаа аюулгүй, үр 

дүнтэй гүйцэтгэхэд оршдог бөгөөд удирдлага, эрх баригчдын зүгээс байгаль хамгаалагчдын 

аюулгүй байдал, сайн сайхны төлөө, ялангуяа хулгайн анчид болон бусад хор уршгаас хамгаалах 

арга хэмжээ авна гэж найдаж байна. 

5. Орон нутгийн иргэдтэй хамтран ажиллах. Орон нутгийн иргэдтэй үр дүнтэй хамтын 

ажиллагааны тогтолцоог бий болох ёстой. Энэ нь байгалийн нөөцийг ашиглах, тэдний эрх, үүрэг, 

үйл ажиллагааныхаа хариуцлагыг хангах зэрэг чиглэлээр хамтран боловсруулсан менежментийн 

төлөвлөгөөг нөхөрлөл, байгаль хамгаалагчид хамтран боловсруулж, хэрэгжүүлэх, хэрэгжилтэд нь 

хяналт тавих нь хамгийн тохиромжтой. Орон нутгийн иргэд, байгаль хамгаалагчид ч мөн Байгаль 

орчин, нийгмийн хамгааллын тогтолцоо (ESSF)-д заасны дагуу гомдол гаргах зохих механизмаар 

дамжуулах, хүргэх, тулгамдаж буй асуудлыг шийдвэрлэх боломжтой байх ёстой. 

6.  Бэрхшээлүүдийг тодорхойлох, хянах, төлөвлөх. Дэлхийн байгаль хамгаалах сан (WWF) нь 

хууль сахиулах байгууллагууд болон орон нутгийн иргэд эсвэл бусад сонирхогч талуудын хооронд 

үүсч болзошгүй хурцадмал байдал, асуудлууд, эсвэл байгаль хамгаалагчдын хоорондын харилцах 

явцад үүсч болзошгүй асуудлуудыг мэддэг байх болно. 

7. Шударга байдлыг хадгалах. Дэлхийн байгаль хамгаалах сан (WWF)-гийн ажилтнууд болон 

хууль сахиулах байгууллагын ажилтнуудын хооронд тодорхой ялгааг бий болгох арга хэмжээ авах 

ёстой. Үүнд Дэлхийн байгаль хамгаалах сан (WWF)-гийн логог хаана, хэрхэн ашиглаж байгааг 

анхаарч, зайлшгүй шаардлагатай үед болон мэргэжлийн оролцоог хангахын тулд орон зай, тоног 

төхөөрөмжийг хуваалцах зэрэг байж болно. Тодруулбал: 

a. Дэлхийн байгаль хамгаалах сан (WWF)-гийн оффисуудыг шүүхээр хэрэглэгдэж болох гэмт 

хэргийн нотлох баримтыг (жишээ нь, хураагдсан галт зэвсэг, зэрлэг ан амьтдын 

бүтээгдэхүүн гэх мэт) хадгалахад ашиглаж болохгүй. Гэсэн хэдий ч шүүх хуралдаанд 

хамааралгүй хураагдсан материал (жишээ нь, түр хугацаагаар хадгалсан, дараа нь устгах 

зориулалттай хавхнууд)-ыг хэрэв ажилтнууд засгийн газраас бичгээр зөвшөөрөл авсан 

тохиолдолд Дэлхийн байгаль хамгаалах сан (WWF)-гийн байранд хадгалж болно. Дэлхийн 

байгаль хамгаалах сан (WWF)-гийн оффисуудыг хууль сахиулах байгууллагын ажилтнууд 

сэжигтнүүдийг түр хугацаагаар саатуулах, ярилцлага авахад хэзээ ч ашиглаж болохгүй. 

b. Дэлхийн байгаль хамгаалах сан (WWF)-гийн хээрийн тээврийн хэрэгслийг хоригдол, гэмт 

хэрэгтэн, сэжигтнийг тээвэрлэхэд ашиглаж болохгүй. Дэлхийн байгаль хамгаалах сан  

(WWF)-гийн автомашиныг зөвхөн зэвсэглэсэн байгаль хамгаалагчид (жишээ нь, хууль 

сахиулах, аялал жуулчлал, мониторингийн үйл ажиллагаанд) тээвэрлэхэд Дэлхийн байгаль 

хамгаалах сан  (WWF)-гийн суурин төлөөлөгчийн газрын захирал албан ёсоор бичгээр 

зөвшөөрсөн тохиолдолд ашиглах боломжтой. 

c. Хууль сахиулах үйл ажиллагаатай шууд холбоотой болон төрийн байгууллагад хамаарах 

аливаа материал, тоног төхөөрөмж, тэр дундаа дүрэмт хувцас, тээврийн хэрэгсэлд Дэлхийн 

байгаль хамгаалах сан  (WWF)-гийн логог ашиглаж болохгүй. Логог усны сав, Дэлхийн 

байгаль хамгаалах сан  (WWF)-гийн оффисын хээрийн машин, трактор, гэрэлтүүлгүүд, 

цэцэрлэгт хүрээлэнгийн барилга, сурталчилгааны самбар, бусад пайз, компьютер, GPS, 

дэвтэр зэрэгт зохих ёсоор ашиглаж болно. 



8. Галт зэвсэг. Үл зөвшөөрөх жагсаалтын дагуу Дэлхийн байгаль хамгаалах сан  (WWF)- нь засгийн 

газар болон бусад түншүүд эсвэл хамтран ажиллагсдад галт зэвсэг, сум худалдан авах ажлыг 

санхүүжүүлэхгүй. Дэлхийн байгаль хамгаалах сан  (WWF)-гийн ажилтнууд хууль сахиулах 

байгууллагын ажилтнуудыг дагалдан явахдаа галт зэвсэг болон үхлийн аюултай хэрэгсэл авч 

явахгүй, хэдийгээр  ажилтан нь галт зэвсэг хэрэглэхээр бэлтгэгдсэн ч эсвэл энэ нь хууль ёсны байсан 

ч авч явахгүй байж болно. 

9. Тогтмол харилцах. Дэлхийн байгаль хамгаалах сан  (WWF)-гийн байгаль хамгаалагчдын зарчим, 

бодлого, журам, түүнчлэн оролцогч талуудын оролцооны дүрмүүд нь Байгаль орчин, нийгмийн 

хамгааллын тогтолцоо (ESSF)-д тусгагдсан бөгөөд үүнийг Дэлхийн байгаль хамгаалах сан  (WWF)-

гийн бүх ажилтнууд, төлөөлөгчид, түншүүдэд мэдээлээнэ. Үүнд Дэлхийн байгаль хамгаалах сан  

(WWF)-аас хүний эрхтэй холбоотой асуудал, байгаль хамгаалагчдын зан үйлийн зөрчлийн талаар 

холбогдох талуудтай хэрхэн тогтмол харилцах, түүнчлэн үндэсний хууль тогтоомж, Дэлхийн 

байгаль хамгаалах сан  (WWF)-гийн бодлогод нийцүүлэн авч хэрэгжүүлэх арга хэмжээний талаар 

зааварчилгаа орно. Эдгээр харилцаа холбоо, хариултыг дээд удирдлага бүртгэж, хянаж, 

хэлэлцүүлнэ. 

10. Хор хөнөөлд хүлээлгэх хариуцлага. Дэлхийн байгаль хамгаалах сан  (WWF) нь Байгаль орчин, 

нийгмийн хамгааллын тогтолцоо (ESSF)-г дагаж мөрдөхөд шаардлагатай арга хэмжээг авна. Хүний 

эрхийн асуудлыг холбогдох хуулийн байгууллага зохих ёсоор авч үзэхгүй бол Дэлхийн байгаль 

хамгаалах сан (WWF) нь санхүүжилтийг зогсоох эсвэл дэмжлэгийг дуусгах шаардлагатай болж 

болно. 

Дэлхийн байгаль хамгаалах сан  (WWF)  нь авсан арга хэмжээнийхээ талаар хүлээн авагчдад 

мэдэгдэх бөгөөд эдгээр үйл ажиллагаа нь төслийн нөлөөлөлд өртсөн бусад талуудад үзүүлэх 

нөлөөллийг илүү өргөн хүрээнд авч үзэх болно. Дэлхийн байгаль хамгаалах сан (WWF) нь бүх 

мэдэгдэж буй зүйл эсвэл сэжиглэгдсэн гэмт хэргийн талаар холбогдох эрх бүхий хууль сахиулах 

байгууллагад үргэлж нууцаар мэдээлэх болно. 


